
<_______>  2014 թվական  № ____Ա 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԵՂԱՐՔՈՒՆԻՔԻ ՄԱՐԶԻ ԴԴՄԱՇԵՆ ՀԱՄԱՅՆՔԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ

Ղեկավարվելով <<Պետական կառավարչական հիմնարկների մասին>> Հայաստանի Հանրապետության օրենքի 4-րդ հոդվածով, Հայաստանի Հանրապետության քաղաքացիական օրենսգրքի 605-րդ հոդվածով և <<Բաժնետիրական ընկերությունների մասին>> Հայաստանի Հանրապետության օրենքի 36-րդ, 60-րդ և 61-րդ հոդվածներով՝ Հայաստանի Հանրապետության կառավարությունը ո ր ո շ ու մ  է. 

    1. Թույլատրել Հայաստանի Հանրապետության Գեղարքունիքի մարզի <<Դդմաշենի բժշկական ամբուլատորիա>> պետական փակ բաժնետիրական ընկերությանը սեփականության իրավունքով իրեն պատկանող 5210391.0 ՀՀ դրամ արժողությամբ 638.59 քառ.մետր ընդհանուր մակերեսով չշահագործվող նախկին շենքը և դրա օգտագործման ու սպասարկման համար առանձնացված 1510.3 քառ. մետր մակերեսով հողամասը անհատույց, սեփականության իրավունքով նվիրաբերել Դդմաշեն գյուղական համայնքին՝ շենքը որպես հանդիսությունների սրահ ծառայեցնելու պայմանով: 

    2.  Հայաստանի Հանրապետության Գեղարքունիքի մարզպետին՝ 

1) Դդմաշենի գյուղական համայնքի ղեկավարի հետ համատեղ մեկամսյա ժամկետում՝ սահմանված կարգով ապահովել սույն որոշման 1-ին կետում նշված գույքի զբաղեցրած, ինչպես նաև դրա օգտագործման և սպասարկման համար անհրաժեշտ հողամասի սահմանների ճշտումը և համապատասխան փաստաթղթերի ձևակերպումը, 

2) <<Դդմաշենի բժշկական ամբուլատորիա>> պետական փակ բաժնետիրական ընկերության տնօրենի հետ համատեղ մեկամսյա ժամկետում ապահովել ընկերության գույքի կազմից սույն որոշման 1-ին կետում նշված գույքի առանձնացման և <<Բաժնետիրական ընկերությունների մասին>> Հայաստանի Հանրապետության օրենքի 36-րդ հոդվածով սահմանված կարգով <<Դդմաշենի բժշկական ամբուլատորիա>> պետական փակ բաժնետիրական ընկերության կանոնադրական կապիտալի նվազեցման գործընթացը, գույքի առանձնացման ժամանակ հաշվարկվող ավելացված արժեքի հարկը վճարել <<Հայաստանի Հանրապետության 2014թվականի պետական բյուջեի մասին>>  Հայաստանի Հանրապետության օրենքի 9-րդ հոդվածի 11-րդ կետով սահմանված կարգով:
3) սույն որոշման 2-րդ կետի ա) և բ) ենթակետերում նշված աշխատանքների ավարտից հետո Դդմաշենի գյուղական համայնքի ղեկավարի հետ համատեղ երկամսյա ժամկետում ապահովել սույն որոշման 1-ին կետում նշված գույքի հանձնման-ընդունման,  նվիրաբերության պայմանագրի կնքման աշխատանքների կատարումը՝ դրանում նախատեսելով, որ նվիրաբերության պայմանագրի կնքման և գույքային իրավունքների պետական գրանցման աշխատանքները ենթակա են իրականացման Դդմաշեն գյուղական համայնքի միջոցների հաշվին: 

ՀՀ տարածքային կառավարման նախարարի առաջին տեղակալ 

Վաչե Տերտերյան

	    1. <<Դդմաշեն համայնքին գույք նվիրաբերելու մասին>> Հայաստանի Հանրապետության կառավարության որոշման նախագծի հիմնավորում 


	1.
	Անհրաժեշտությունը

	
	    Հայաստանի Հանրապետության Գեղարքունիքի մարզպետարան է դիմել մարզի Դդմաշեն համայնքի ղեկավարը՝ մարզպետարանի տնօրինության <<Դդմաշենի բժշկական ամբուլատորիա>> պետական փակ բաժնետիրական ընկերության գույքի կազմում գտնվող, սակայն ներկայումս չշահագործվող մասնաշենքը Դդմաշենի գյուղական համայնքին նվիրաբերելու, շենքը վերանորոգելու և որպես հանդիսությունների սրահ ծառայեցնելու խնդրանքով և ստանձնել է պարտավորություն վերոնշյալ շենքը Դդմաշենի գյուղական համայնքին հանձնելու դեպքում կատարել կապիտալ վերանորոգման աշխատանքներ շուրջ 4  մլն.դրամի սահմաններում: 

    ՀՀ տարածքային կառավարման նախարարության (25.12.2013թ. № 01/15/7213-13) և ՀՀ կառավարությանն առընթեր պետական գույքի կառավարման վարչության առաջարկությամբ, ղեկավարվելով <<Պետական կառավարչական հիմնարկների մասին>> Հայաստանի Հանրապետության օրենքի 4-րդ հոդվածով, Հայաստանի Հանրապետության քաղաքացիական օրենսգրքի 605-րդ հոդվածով և <<Բաժնետիրական ընկերությունների մասին>> Հայաստանի Հանրապետության օրենքի 36-րդ, 60-րդ և 61-րդ հոդվածներով մշակվել է <<Դդմաշեն գյուղական համայնքին գույք նվիրաբերելու մասին>> ՀՀ կառավարության որոշման նախագիծը: 

	2.
	Ընթացիկ իրավիճակը և խնդիրները

	
	    Ներկայացված նախագծով առաջարկվում է ՀՀ Գեղարքունիքի մարզպետարանի տնօրինության <<Դդմաշենի բժշկական ամբուլատորիա>> պետական փակ բաժնետիրական ընկերության 638.59 քառ.մետր ընդհանուր մակերեսով չշահագործվող նախկին մասնաշենքն անհատույց, սեփականության իրավունքով նվիրաբերել Դդմաշեն գյուղական համայնքին: 

    2014 թվականի հունվարի 1-ի դրությամբ կատարվել է գույքի գնահատում , համաձայն որի գույքի գնահատված արժեքը կազմում է 5210391.0 ՀՀ դրամ: Շենքի և հողատարածքի չափագրումը կատարվել է համապատասխան որակավորում ունեցող կազմակերպության կողմից: 

    Դդմաշեն գյուղական համայնքին է նվիրաբերվում նաև գույքի զբաղեցրած, օգտագործման և սպասարկման համար անհրաժեշտ հողամասից 1510.3 քառ. մետր մակերեսով բաժնային մասը՝ 335286.6 ՀՀ դրամ կադաստրային արժեքով: 

    Հողամասն ընդգրկված չէ ՀՀ Հողային օրենսգրքի 60-րդ հոդվածով սահմանված հողամասերի ցանկում: Գույքը գտնվում է տարածագնահատման 14-րդ գոտում, 1քառ. մետրի կադաստրային արժեքը կազմում է 222.0 ՀՀ դրամ(ընդամենը հողատարածքի կադաստրային արժեքը՝ 222х1510.3=335286.6 ՀՀ դրամ): 

    <<Դդմաշենի բժշկական ամբուլատորիա>> ՊՓԲԸ-ն իր աշխատանքները կազմակերպում է ընկերությանն ամրացված և վերանորոգված առանձին մասնաշենքում: 



	3.
	Տվյալ բնագավառում իրականացվող քաղաքականությունը

	
	Անշարժ գույքի օգտագործման արդյունավետության բարձրացումը, համայնքային բյուջեի մուտքերի ավելացման ապահովումը: 



	4.
	Կարգավորման նպատակը և բնույթը

	
	    Նախագծի նպատակն անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է: 



	5.
	Նախագծի մշակման գործընթացում ներգրավված ինստիտուտները և անձինք

	
	    Նախագիծը մշակվել է ՀՀ Գեղարքունիքի մարզպետարանի աշխատակազմի կողմից: 



	6.
	Ակնկալվող արդյունքը

	
	Համայնքում իրականացվող հանդիսությունների կազմակերպման մակարդակի բարձրացում, ինչպես նաև տարածքի վիճակի բարելավում: 




	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	<Դդմաշեն համայնքին գույք նվիրաբերելու մասին> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է ՏԻՄ բյուջեի մուտքերի ավելացում: 

	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	
	----------------------------------------------

	3.
	Այլ տեղեկություններ

	
	Հաշվի առնելով նախագծի վերաբերյալ ՀՀ կառավարությանն առընթեր պետական գույքի կառավարման վարչության կողմից ներկայացված առաջարկությունը, նախագծում ներառվել է գույքի առանձնացման ժամանակ հաշվարկվող ավելացված արժեքի հարկը <<Հայաստանի Հանրապետության 2014թվականի պետական բյուջեի մասին>> Հայաստանի Հանրապետության օրենքի 9-րդ հոդվածի 11-րդ կետով սահմանված կարգով վճարելու մասին դրույթը, ինչպես նաև ՀՀ կառավարությանն առընթեր անշարժ գույքի կադաստրի պետական կոմիտեի առաջարկությամբ գույքի 1քառ. մետրի կադաստրային արժեքը հաշվարկվել է տարածագնահատման 14-րդ գոտու համար սահմանված 222 ՀՀ դրամ արժեքով: 
ՀՀ ֆինանսների նախարարության կողմից ներկայացված՝ միայն ընկերության կողմից գույքի օտարման մասին դրույթը չի կարող ընդունվել, քանի որ ընկերությունը 100% բաժնեմաս ունեցող պետական առևտրային կազմակերպություն է, ընկերության գույքը պետական սեփականություն է, ընկերության գույքի օտարման լիազորություն ունի ընկերության հիմնադիրը, որը տվյալ դեպքում Հայաստանի Հանրապետության կառավարությունն է; 

Միաժամանակ նախագծի 1-ին կետով ամրագրվել է <<Դդմաշենի բժշկական ամբուլատորիա>> ՊՓԲԸ-ին պատկանող 638.9քառ.մետր ընդհանուր մակերեսով շենքի հաշվեկշռային արժեքը, որը կազմում է 5210.4 հազար ՀՀ դրամ(շենքի սկզբնական արժեքի և մաշվածքի տարբերությունն է):

	4.Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝   e-gov.am  հասցեում:

	2.
	Հասարակության մասնակցությունը նախագծմանը և /կամ քննարկումներին

	
	-----------------------------------------------------------

	3.
	Այլ տեղեկություններ

	
	---------------------------------------------------------


